1. Текст анхаралтайгаар уншаад, үндэhэн ба абтаhан үгэнүүдые хоёр бүлэг болгон буулгажа абагты.
Айл бүхэндэ холодильник, телевизор, радио, телефон байдаг. Бидэ компьютер, ноутбук, видеокамера хэрэглэнэбди. Мүн баhа Интернет руу орожо, элдэб hонин юумэ мэдэхэ, бэе бетэеэ харалсан харилсаха аргатай болонхойбди.
2. Уншагты. Алдуутайгаар бэшэгдэhэн үгэнүүдые ологты. Үгын бэшэлгые зүб болгоод, буулгажа бэшэгты.
Декабрь, ёлка, минутэ, яблоко, точка, клеткэ, башня, секундэ, тема.
3. Буулгажа бэшэхэдээ, точконуудай орондо таараха аялган үзэг табигты.
1. Таряанай пол… дээрэ комбайн хүдэлнэ. 2. Манай нютагта нарин сэмбын фабрик… бариба. 3. Солбон почт… ошожо, марк… худалдажа абаба. 4. Классай дежурн… урог…й забhарта форточк… нээдэг. 5. Һургуулиин библиотек…д… hонин лекц… үнгэрбэ.
4.  Үгтэhэн үгэнүүдые хоёр бүлэгтэ хубаажа бэшэгты. Буряадаар бэшэгдэдэг абтаhан үгэнүүдые хэрэглэжэ, мэдүүлэлнүүдые зохёогты.
Саахар, компьютер, хилээмэн, космос, үгэрсэ, метр, халааша, орден, морхооб, парк, пулаад.
5.  Сэгүүдэй орондо хүсэлдүүлжэ бэшэгты.
1. Минии аба …   ажалладаг юм.
2. Минии эжы …   .
3. Минии үбгэн аба … ажаллаhан. Минии нагаса аба … ажаллаhан.
4. Минии хүгшэн эжы … ажаллаhан. Минии нагаса эжы … ажаллаhан.
6.  Илгаhан  үгэнүүдэй удха тайлбарилагты. Эдэ үгэнүүд ямар нютаг хэлэндэ ороноб?
1. Таабай теэбии хоёрни намда зутараан сай шанаа, би тэрээне мэдэккэй байгааб. 2. Бэетнай hайн байна гү? Сээргэй. 3. Хажууда айлнай шэнэ соол барижа дуудаа. 4. Оёороо доло угааха хэрэгтэй.
7.  Нютаг хэлэнэй үгэнүүдые удхаарнь  тааруулагты:
1.  зантуу                              ямаан
2.  соол                                  зуруул
3.  загуу                                хүнэг
4. шоогой                             гэр
5. шиирэ                               загаhан
8.Тус  үгэнүүдые хоёр бүлэгтэ хубаажа бэшэгты.
а) хуушарhан;
б) шэнэ.
1. Түйсэ, филиал,  гулваа, проект, эргэнэг, реклама, туйба, академи, аспирант,  үхэг, Интернет, бугааг,  доцент, филармони, смартфон, бакалавр, гунгарбаа.
9 . Үгтэhэн тайлбаринуудые нэгэ үгөөр бэшэгты.
1. Томо ханза, сүндүүг- … .
2. Уhаар хүреэлэгдэhэн хуурай газар - … .
3. Зүгын тоhон - … .
4. Томо алха - … .
5. Дүрбэ наhатай эрэ мал - … .
6. Түби дэлхэй, бүмбэрсэг - … .
7. Хүнэй бэеын багахан тэмдэг - … .
8. Миисгэйн түрэлэй томо мяхаша амитан - … .
9. Буряад арадай хүгжэмэй хэрэгсэл-…
Тааруулха  үгэнүүд: ( мэнгэ, дүнэн, абдар, лимбэ,  балта, замби, арал,  бал, бар).
10. «Буряад хэлэн» сахим hураха ном. «Эхэ нютаг» - «Ургамалай аймаг» - «Хараасгай» hэдхүүлhээ абтаhан «Жэмэсүүд» гэhэн статья уншаад, хүсэлдүүлэн бэшэгты, удхаарнь таагты, ямар жэмэс бэ гэжэ: 1. Набтархан hѳѳг, оройдоол 40 см. болодог, нарhан болон хасуури модон соо ургадаг. Жэжэхэн набшаhатай. Июниин ____________ сэсэглэдэг. _______ _________ сэсэгтэй. Хара хүхэ __________, гашуубтар зохид __________ жэмэстэй. Августын __________ түүдэг. 
2. ___________ үдхѳѳр ургаhан hѳѳг бургааhан соогуур бэдэрхэ хэрэгтэй. Майн hүүлhээ ____________ сэсэглэдэг. Сагаан _________. Июлиин hүүл багаар, ____________ жэмэс үгэдэг. __________ улаан жэмэстэй. Хара ногоон __________, набшаhыень _____________ эдеэшүүлдэг. Юун бэ? _____________.


11. Уласхоорондын үгэнүүдые олоод, түүжэ бэшэгты.
Газар, витамин, конгресс, шүүдэр, статья, хада, фонтан, плеер, ручка, самолёт, агаар, дэбтэр, оперо, парламент, балет, кардиологи.
12. Yгтэһэн  үгэнүүдые удхаарнь тааруулагты.
	Пейджер, бугааг, скальпель, дэлһэн, сканер, сноуборд, таха, термометр, суба.
а) үндэһэн буряад үгэнүүд;  б) мэргэжэлтэдэй үгэнүүд; г) шэнэ үгэнүүд.
[bookmark: _GoBack]13.  Бүлэг үгэнүүдэй алиниинь шэнэб?
а) сэсэрлиг, гэрэл, шүлэг;
б) наймаан, шулуун, хэмжүүр;
в) менеджер, брокер, сайт.

